
ᲐᲑᲠᲔᲕᲘᲐᲢᲣᲠᲔᲑᲘ ᲓᲐ ᲒᲐᲜᲛᲐᲠᲢᲔᲑᲔᲑᲘ
	X E-BUDGET: ბიუჯეტის მართვის ელექტრონული სისტემა.

	X ᲒᲔᲜᲓᲔᲠᲣᲚᲘ ᲐᲜᲐᲚᲘᲖᲘ - შეისწავლის ქალებსა და კაცებს შორის არსებულ შესაძლო 
განსხვავებებს - მათ საჭიროებებს, საზოგადოებრივ და ოჯახურ როლებს, რესურსებზე 
ხელმისაწვდომობას, გადაწყვეტილების მიღებისა და პოლიტიკურ, ეკონომიკურ და 
სოციალურ პროცესებში ჩართულობის  შესაძლებლობლობებს.

	X ᲒᲔᲜᲓᲔᲠᲣᲚᲘ ᲖᲔᲒᲐᲕᲚᲔᲜᲘᲡ ᲨᲔᲤᲐᲡᲔᲑᲐ - გენდერული ზეგავლენის შეფასება არის 
გენდერული თანასწორობის სპეციფიკური საკითხების თვალსაზრისით 
განხორციელებული ნებისმიერი პოლიტიკისა და აქტივობის სხვადასხვა ეფექტით 
შეფასება.

	X ᲒᲔᲜᲓᲔᲠᲣᲚᲐᲓ ᲛᲒᲠᲫᲜᲝᲑᲘᲐᲠᲔ ᲑᲘᲣᲯᲔᲢᲘᲠᲔᲑᲐ - გენდერულად მგრძნობიარე ბიუჯეტირება 
ითვალისწინებს ბიუჯეტის შეფასებას გენდერულ ჭრილში, გენდერული პერსპექტივის 
ინტეგრირებას საბიუჯეტო პროცესის ყველა დონეზე და შემოსავლებისა და ხარჯების 
განაწილებას გენდერული თანასწორობის ხელშეწყობისთვის.

	X GRPFM: გენდერულად მგრძნობიარე საჯარო ფინანსების მართვის (GRPFM) ჩარჩო 
წარმოადგენს ინდიკატორების ერთობლიობას, რომელიც ეფუძნება სახელმწიფო 
ხარჯებისა და ფინანსური ანგარიშვალდებულების (PEFA) ჩარჩოს და მოიცავს 
ინფორმაციას, თუ რამდენად ითვალისწინებს ქვეყნის საჯარო ფინანსების მართვის 
(PFM) სისტემა მთავრობის მიზნებს, ქალებისა და კაცების და მათი სხვადასხვა 
ქვეჯგუფების განსხვავებული საჭიროებების აღიარებისა და გენდერული 
თანასწორობის ხელშეწყობის კუთხით.

	X PFM: საჯარო ფინანსების მართვა სახელმწიფო ფინანსური რესურსების დაგეგმვის, 
წარმართვისა და კონტროლის პროცესი.

	X PEFA: სახელმწიფო ხარჯები და ფინანსური ანგარიშვალდებულება.

	X SDG: მდგრადი განვითარების მიზნები - გაერთიანებული ერების ორგანიზაციის მიერ 
მიღებული გლობალური მიზნების ერთობლიობა, სხვადასხვა სოციალური, 
ეკონომიკური და გარემოსდაცვითი გამოწვევის დასაძლევად.

	X UN WOMEN: გაეროს ქალთა ორგანიზაცია გაეროს სპეციალიზებული სააგენტო, 
რომელიც გენდერული თანასწორობისა და ქალთა გაძლიერების საკითხებზე მუშაობს.

ᲛᲘᲛᲝᲮᲘᲚᲕᲐ 
გენდერულად მგრძნობიარე ბიუჯეტირება არის მნიშვნელოვანი სტრატეგია, რომელიც 
უზრუნველყოფს, რომ საბიუჯეტო გადაწყვეტილებები ყველა მოქალაქის საჭიროებებს 
თანაბრად ითვალისწინებდეს. საქართველომ ამ მიმართულებით მნიშვნელოვანი ნაბი-
ჯები გადადგა, მათ შორის აღსანიშნავია 2022 წელს ჩატარებული გენდერულად მგრძნო-
ბიარე საჯარო ფინანსების მართვის (GRPFM) შეფასება, რომელიც წარმოადგენს სახელ-
მწიფო ხარჯებისა და ფინანსური ანგარიშვალდებულების (PEFA) შეფასების ნაწილს. 
შეფასებების შედეგად მიღებული რეკომენდაციების პასუხად, საქართველოს ფინანსთა 
სამინისტროს მიერ განხორციელდა არაერთი ღონისძიება, მათ შორის აღსანიშნავია 
ბიუჯეტის მართვის ელექტრონულ სისტემაში სხვა პოლიტიკის კლასიფიკატორებთან 
ერთად გენდერული თანასწორობის კლასიფიკატორის დამატება. წინამდებარე მეთო-
დოლოგია, რომელიც სწორედ ამ კლასიფიკატორის კავშირების იდენტიფიცირების წესს 
განმარტავს, წარმოადგენს პრაქტიკულ სახელმძღვანელოს მხარჯავი დაწესებულებების 
თანამშრომლებისთვის, რომლებიც მონაწილეობას იღებენ პროგრამების დაგეგმვისა 
და ბიუჯეტის შედგენის პროცესში. მეთოდოლოგიის მიზანია, დაეხმაროს მხარჯავ დაწე-
სებულებებს ისეთი პროგრამების/ქვეპროგრამების და ღონისძიებების იდენტიფიცირე-
ბაში, რომლებშიც გენდერული თანასწორობის საკითხებია გათვალისწინებული. 

მოცემული მეთოდოლოგიის მიხედვით, მხარჯავ დაწესებულებებს შეეძლებათ გენდერულ 
თანასწორობასა და ქალთა გაძლიერების საკითხებთან დაკავშირებული ღონისძიებების 
გამოვლენა, პროგრამების/ქვეპროგრამების გენდერული ბიუჯეტის გამოთვლა და 
ანალიზი და შედეგების მიხედვით გენდერული თანასწორობის პოლიტიკის კლასიფიკა-
ტორის მონიშვნა ბიუჯეტის მართვის ელექტრონულ სისტემაში. 

მეთოდოლოგია მდგრადი განვითარების მიზნის 5.c.1 ინდიკატორს1 და სახელმწიფო 
ხარჯებისა და ფინანსური ანგარიშვალდებულების გენდერულად მგრძნობიარე საჯარო 
ფინანსების მართვის (PEFA GRPFM) შეფასების პრინციპებს2 ეფუძნება.

მეთოდოლოგია მომზადდა 2024 წელს, გაეროს ქალთა ორგანიზაციის მიერ, საქართველოს 
ფინანსთა სამინისტროსთან თანამშრომლობით, შვეიცარიის განვითარებისა და თანამ-
შრომლობის სააგენტოს (SDC) მხარდაჭერით მიმდინარე პროექტის „ქალთა ლიდერობა 
დემოკრატიისთვის საქართველოში“ და ნორვეგიის მთავრობის მხარდაჭერით მიმდინარე 
პროექტის "კარგი მმართველობა გენდერული თანასწორობისთვის საქართველოში“ 
ფარგლებში.

1	 მდგრადი განვითარების მიზანი (SDG) ინდიკატორი 5.c.1 „ქვეყნების წილი, სადაც არსებობს სისტემები იმ საჯარო 
ასიგნებების მოკვლევისთვის, რომლებიც გენდერული თანასწორობისა და ქალთა გაძლიერებისთვის არის გა-
მოყოფილი. ხელმისაწვდომია: https://gender-financing.unwomen.org/en/highlights/sustainable-development-goal-
indicator-5c1

2	 https://www.pefa.org/gender

https://gender-financing.unwomen.org/en/highlights/sustainable-development-goal-indicator-5c1
https://gender-financing.unwomen.org/en/highlights/sustainable-development-goal-indicator-5c1
https://www.pefa.org/gender

ᲨᲔᲡᲐᲕᲐᲚᲘ
გენდერულად მგრძნობიარე ბიუჯეტირება, ბიუჯეტში გათვალისწინებულ პროგრამებსა 
და ქვეპროგრამებში გენდერული თანასწორობისა და ქალთა გაძლიერების საკითხების 
ასახვის ერთგვარი სტრატეგიაა. იმის გათვალისწინებით , რომ პროგრამებით/ 
ქვეპროგრამებით გათვალისწინებული აქტივობები ზოგიერთ შემთხვევაში 
განსხვავებულად მოქმედებს სხვადასხვა სქესზე, გენდერულად მგრძნობიარე 
ბიუჯეტირება შესაძლებლობას გვაძლევს, გავაანალიზოთ ეს განსხვავებები და 
გავითვალისწინოთ  პოლიტიკის დაგეგმვისას. 

გაეროს მდგრადი განვითარების დღის წესრიგი (SDG), კერძოდ, მეხუთე მიზნის 5.c.1 
ინდიკატორი და პეკინის დეკლარაცია და სამოქმედო პლატფორმა სახელმწიფოებს 
ავალდებულებს, გარკვეული ღონისძიებები გაატარონ გენდერული ბიუჯეტირების 
დანერგვის მიზნით და მის ფარგლებში არაერთი ნაბიჯი უკვე გადაიდგა. მათ შორის 
აღსანიშნავია PEFA GRPFM შეფასება, რომელიც მსოფლიო ბანკისა და გაეროს ქალთა 
ორგანიზაციის საქართველოს ოფისის მხარდაჭერით, 2022 წელს ჩატარდა.3 ის 
წარმოადგენს უფრო ვრცელი - სახელმწიფო ხარჯებისა და ფინანსური 
ანგარიშვალდებულების (PEFA) შეფასების ნაწილს და ზომავს, გენდერულად რამდენად 
მგრძნობიარეა საჯარო ფინანსების მართვა საქართველოში. PEFA GRPFM ცხრა 
ინდიკატორისგან შედგება და გენდერულად მგრძნობიარე საჯარო ფინანსების მართვის 
არსებულ პრაქტიკაზე იძლევა ინფორმაციას.

აღსანიშნავია, რომ 2022 წელს საქართველოს ფინანსთა სამინისტროს ინიციატივით, 
ბიუჯეტის მართვის ელექტრონულ სისტემაში ინტეგრირდა პოლიტიკის კლასიფიკატორი 
- გენდერული თანასწორობა, რომლის მეშვეობითაც მხარჯავ დაწესებულებებს 
შესაძლებლობა აქვთ, საკუთარი პროგრამები/ქვეპროგრამები სხვადასხვა პოლიტიკის 
კლასიფიკატორს დაუკავშირონ. ეს ღონისძიება PEFA GRPFM - ის შეფასებაში მე-6 
ინდიკატორს შეესაბამება. სწორედ აღნიშნულ ინიციატივას უკავშირდება ბიუჯეტით 
გათვალისწინებული პროგრამებისა და ქვეპროგრამების გენდერულ თანასწორობასთან 
კავშირების იდენტიფიცირებისა და ბიუჯეტის მართვის ელექტრონულ სისტემაში ასახვის 
მეთოდოლოგიის შემუშავებაც, რომელიც საქართველოს ფინანსთა სამინისტროს 
ინიციატივით, გაეროს ქალთა ორგანიზაციისა და შვეიცარიის განვითარებისა და 
თანამშრომლობის სააგენტოს მხარდაჭერით მომზადდა. 

მეთოდოლოგიის მიხედვით, გენდერულ ჭრილში პროგრამების/ქვეპროგრამების იდენტი-
ფიცირების პროცესი სამი ეტაპისგან შედგება, კერძოდ: გენდერულ თანასწორობასთან 
კავშირების დადგენა, გენდერული სხვაობის ანალიზი და გენდერული თანასწორობის 
კლასიფიკატორის მონიშვნა. თითოეული ეტაპი გადამწყვეტ როლს ასრულებს საბიუ-
ჯეტო ასიგნებებში გენდერულად მგრძნობიარე საკითხების იდენტიფიცირებისთვის, 
მათი შეფასებისა და გენდერული საკითხების ინტეგრირებისთვის.

3	 საქართველოს ფინანსთა სამინისტრო, 2022 წ. https://mof.ge/images/File/public%20finances%20in%20Geo/27-12-2022/
GE-Oct22-GRPFM-Public%20with%20PEFA%20Check%20(1).pdf

https://mof.ge/images/File/public%20finances%20in%20Geo/27-12-2022/GE-Oct22-GRPFM-Public%20with%20PEFA%20Check%20(1).pdf
https://mof.ge/images/File/public%20finances%20in%20Geo/27-12-2022/GE-Oct22-GRPFM-Public%20with%20PEFA%20Check%20(1).pdf

პროგრამების/ქვეპროგრამების გენდერულ ჭრილში ანალიზი და კავშირების განსაზღვრა 
საბიუჯეტო პროცესის პირველ ეტაპზე, მხარჯავი დაწესებულებების მიერ საშუალოვა-
დიანი დაგეგმვის დაწყების დროს, ყოველი წლის პირველი მარტიდან ივნისამდე (საშუ-
ალოვადიანი სამოქმედო გეგმების დამტკიცებამდე) პერიოდში უნდა განხორციელდეს. 
გენდერულად მგრძნობიარე საკითხების იდენტიფიცირებისთვის, მათი შეფასებისა და 
გენდერული საკითხების ინტეგრირებისთვის.

გენდერულ თანასწორობასთან კავშირების დადგენის პროცესი ღონისძიების დონეზე 
უნდა წარიმართოს, რაც იმას ნიშნავს, რომ შეფასება ცალკე ერთ საბიუჯეტო პროგრამაში 
შემავალი ყველა ღონისძიებისთვის უნდა განხორციელდეს. ეს პროცესი მხარჯავი დაწე-
სებულებების სამოქმედო გეგმების საფუძველზე უნდა მოხდეს. 

ᲞᲘᲠᲕᲔᲚᲘ ᲔᲢᲐᲞᲘ:
ᲒᲔᲜᲓᲔᲠᲣᲚ ᲗᲐᲜᲐᲡᲬᲝᲠᲝᲑᲐᲡᲗᲐᲜ 
ᲙᲐᲕᲨᲘᲠᲔᲑᲘᲡ ᲓᲐᲓᲒᲔᲜᲐ
გენდერულ თანასწორობასთან კავშირების დადგენა ორი ქვეეტაპისგან შედგება: 

1.	 გენდერულად მგრძნობიარე ღონისძიების გამოვლენა.
2.	 გენდერულად მგრძნობიარე პროგრამების/ქვეპროგრამების ბიუჯეტების შეფასება.

ორივე ეტაპის შეფასება ერთ საბიუჯეტო პროგრამაში შემავალი ყველა ღონისძიებისთვის 
ხორციელდება. ეს პროცესი მხარჯავი დაწესებულებების სამოქმედო გეგმების 
საფუძველზე უნდა წარიმართოს.

      პროცესის გამარტივების მიზნით, მომზადდა მეთოდოლოგიის დამხმარე ინსტ-
რუმენტი (იხ. დანართი 1) რომლის შევსების შედეგად, მხარჯავი დაწესებულებები, 
ინტეგრირებული ფორმულის დახმარებით მიიღებენ თითოეული ეტაპის შედეგს.

ᲞᲘᲠᲕᲔᲚᲘ ᲥᲕᲔᲔᲢᲐᲞᲘ:
ᲒᲔᲜᲓᲔᲠᲣᲚᲐᲓ ᲛᲒᲠᲫᲜᲝᲑᲘᲐᲠᲔ ᲦᲝᲜᲘᲡᲫᲘᲔᲑᲘᲡ ᲒᲐᲛᲝᲕᲚᲔᲜᲐ 

კავშირების დადგენის პროცესი მხარჯავი დაწესებულების ბიუჯეტში გათვალისწინებული 
ყველა ღონისძიების ანალიზს მოიაზრებს. შესაბამისად, პროცესი მხარჯავი 
დაწესებულების სამოქმედო გეგმის საბიუჯეტო პროგრამის ფარგლებში არსებული 
ქვეპროგრამის პირველი ღონისძიებით იწყება. ქვეპროგრამის ფარგლებში უნდა 
გაანალიზდეს თითოეული ღონისძიება და ინსტრუქციის შესაბამისად მოხდეს მათი 
შეფასება.

შემოთავაზებული მეთოდოლოგიის პრაქტიკაში გამოყენების გამარტივებისთვის 
შემუშავდა წინამდებარე კითხვარი. კითხვარის გამოყენება შესაძლებელია კონკრეტული 
პროგრამის/ქვეპროგრამის/ღონისძიების გენდერულ ასპექტებთან შესაბამისობის 
შესაფასებლად.

კითხვარში (ცხრილი N1) შესაძლებელია „დიახ“ ან „არა“ პასუხების მითითება, ხოლო 
დამატებითი კითხვების პასუხები კომენტარების ველში უნდა ჩაიწეროს.

    „დიახ“ ან „არა“ პასუხები უნდა გადავიტანოთ ექსელის დამხმარე დოკუმენტში  
(დანართი 1), სადაც სისტემა ავტომატურად დააგენერირებს პირველი ქვეეტაპის 
შედეგს.

ᲪᲮᲠᲘᲚᲘ N1

გენდერულად მგრძნობიარე ღონისძიების იდენტიფიცირების კითხვარი 

შეფასება / ფაქტორები დიახ არა კომენტარი

სქესის ნიშნით ჩაშლილი მონაცემები

ძირითადი კითხვა: არსებობს თუ არა 
სქესის ნიშნით ჩაშლილი მონაცემები ამ 
ღონისძიებისთვის? (დიახ ან არა)

დამატებითი კითხვა: თუ „დიახ“, ეს 
მიმწოდებლის მხარეს ასახავს თუ 
ბენეფიციარის მხარეს?



მაგ: სქესის მიხედვით 
ჩაშლილი ინფორმაცია 
ხელმისაწვდომია 
და ღონისძიების 
ბენეფიციართა 
მონაცემებს ასახავს.

გენდერული ანალიზი

ძირითადი კითხვა: გაანალიზდა თუ არა 
ღონისძიების დაგეგმვისას გენდერულ 
თანასწორობასთან დაკავშირებული 
საკითხები? (გათვალისწინებულია თუ არა 
განსხვავებული საჭიროებები? (დიახ ან არა) 

დამატებითი კითხვა: თუ „დიახ“, ეს მოხდა 
ღონისძიების დაწყებამდე (ex-ante), თუ მისი 
დასრულების შემდეგ (ex-post)? 



მაგ: ქალებისა და 
კაცების განსხვავებული 
საჭიროებები 
გათვალისწინებულია 
ღონისძიების დაგეგმვის 
დროს. 

გენდერული ინდიკატორი4 

ძირითადი კითხვა: აქვს თუ არა ღონისძიებას 
გენდერული ინდიკატორი? (დიახ ან არა)

დამატებითი კითხვა: თუ „დიახ“, მიუთითეთ 
შესაბამისი ინდიკატორი; თუ  „არა“ - 
შესაძლებელია მომავალში ამ ღონისძიებაზე 
გენდერული ინდიკატორის განსაზღვრა? 



მაგ: ამ ეტაპზე არ 
არსებობს რაიმე 
გენდერულად 
მგრძნობიარე 
ინდიკატორი, თუმცა, 
შესაძლებელია, 
მომავალში 
იდენტიფიცირდეს.

4	 გენდერული ინდიკატორი - გენდერული თანასწორობის შედეგების მიღწევასთან მიმართებით შესრულებული 
სამუშაოს საზომია. ინდიკატორის შესამუშავებლად საჭიროა სქესისა და ასაკის მიხედვით ჩაშლილი მონაცემების, 
ასევე, სხვა რაოდენობრივი და თვისებრივი ინფორმაციის შეგროვება და ანალიზი.

შეფასება / ფაქტორები დიახ არა კომენტარი

გენდერული თანასწორობის მიზანი ან/და ამოცანა

ძირითადი კითხვა: არის თუ არა 
ღონისძიების მიზანი ან/და ამოცანა 
გენდერული უთანასწორობის შემცირება ან/
და ქალთა გაძლიერება? (დიახ ან არა)

	h დამხმარე კითხვები:  
გამომდინარეობს თუ არა ის 
„საქართველოს ადამიანის უფლებათა 
დაცვის 2024-2026 წლების სამოქმედო 
გეგმის“  
ერთ-ერთი ამოცანიდან (სია იხილეთ 
ცხრილში N2)? 

	h გამომდინარეობს თუ არა ის 
სახელმწიფოსტრატეგიის სხვა 
დოკუმენტიდან, რომელიც გენდერული 
თანასწორობისა და ქალთა გაძლიერების 
ხელშეწყობას ეხმიანება? 
(დადებითი პასუხის შემთხვევაში 
კომენტარის ველში მიუთითეთ 
დოკუმენტის დასახელება და ღონისძიება)



ღონისძიება მხარს 
უჭერს ქალთა 
პოლიტიკურ და 
ეკონომიკურ 
გაძლიერებას, მათ 
შორის, თანაბარი 
გარემოს გაძლიერების 
გზით. (NHRAPG 21 ).

ᲪᲮᲠᲘᲚᲘ N2

საქართველოს ადამიანის უფლებათა დაცვის 2024-2026 წლების სამოქმედო გეგმის 
ამოცანები5:

მიზანი განმარტება

NHRAPG 21.1
გენდერული თანასწორობის ხელშემწყობი სახელმწიფო მექანიზმების 
გაძლიერება, მათ შორის კოორდინაციის გაუმჯობესების გზით;

NHRAPG 21.2
ქალთა პოლიტიკური და ეკონომიკური გაძლიერება, მათ შორის, თანასწორი 
გარემოს გაძლიერებით;

NHRAPG 21.3
ქალთა მიმართ ძალადობისა და ოჯახში ძალადობის შემთხვევებზე 
რეაგირების გაძლიერება, მსხვერპლთა დაცვა და პრევენციული 
მექანიზმები;

5	  იხ. სტრატეგია სრულად: https://matsne.gov.ge/ka/document/view/5757268?publication=0 

https://matsne.gov.ge/ka/document/view/5757268?publication=0

მიზანი განმარტება

NHRAPG 21.4
ეფექტიანი რეაგირება გენდერული დისკრიმინაციის ნიშნით ჩადენილ 
დანაშაულებზე; მსხვერპლთა დაცვისა და რეაბილიტაციის მექანიზმების 
გაძლიერება და თავშესაფარზე წვდომის გაზრდა;

NHRAPG 21.5
ქალთა მონაწილეობის გაზრდა მშვიდობის დამკვიდრებისა და 
უსაფრთხოების პოლიტიკის განხორციელებაში;

NHRAPG 21.6
ქალებისა და გოგოების მიმართ საზიანო პრაქტიკის აღმოფხვრა და 
ბავშვთა ასაკში ქორწინების შემთხვევებზე პრევენციული და რეაგირების 
ღონისძიებების გაძლიერება;

NHRAPG 21.7
საზოგადოების ცნობიერების ამაღლება გენდერული თანასწორობისა და 
ოჯახში ძალადობის საკითხებზე.

ᲨᲔᲓᲔᲒᲔᲑᲘᲡ ᲨᲔᲤᲐᲡᲔᲑᲐ

კითხვარის შევსების შედეგად ყველა ღონისძიებაზე შესაძლო პასუხების სხვადასხვა 
კომბინაციას მივიღებთ.

        დამხმარე დოკუმენტში ( დანართი 1) გაცემული პასუხების მიხედვით ფორმულა 
დააგენერირებს ქულებს და შედეგებს. პასუხისმგებელმა პირმა „დიახ“ ან „არა“ უნდა 
შეიყვანოს ზემოთ მოცემული კითხვარის ( ცხრილი N 1) მიხედვით.

ცხრილში N3 ნაჩვენებია თუ რა მიდგომით არის შემუშავებული დამხმარე დოკუმენტში 
(დანართი 1) ინტეგრირებული ფორმულა, ხოლო ცხრილში N4  განმარტებულია მიღებული 
ქულების მნიშვნელობა.

ᲪᲮᲠᲘᲚᲘ N3 

შეფასების კრიტერიუმები

1
სქესის ნიშნით ჩაშლილი 
მონაცემები

Y Y Y Y N Y Y N N Y N Y N N N N

2 გენდერული ანალიზი Y Y Y N Y Y N N Y N Y N Y N N N

3 გენდერული ინდიკატორი Y Y N Y Y N N Y N Y Y N N Y N N

4
გენდერული თანასწორობის 
მიზანი ან/და ამოცანა

Y N Y Y Y N Y Y Y N N N N N Y N

ქულა 1 1 2 2 2 3 3 2 3 3 3 4 3 3 4 4

ᲪᲮᲠᲘᲚᲘ N4 

მიღებული ქულების განმარტებები:

ქულა დასახელება განმარტება

1
მიზანმიმართული 

(targeted)

გენდერული თანასწორობის ხელშეწყობა და ქალთა 
გაძლიერება ამ ღონისძიების ძირითადი მიზანია.

2
მნიშვნელოვანი

(significant)

გენდერული თანასწორობის ხელშეწყობა და ქალთა 
გაძლიერება ღონისძიების მნიშვნელოვანი ამოცანაა, 
თუმცა მისი ძირითადი მიზანი არ არის.

3
საყურადღებო 

(enabling)

გენდერული თანასწორობისა და ქალთა გაძლიერების 
საკითხები შეზღუდულად და არათანმიმდევრულადაა 
გათვალისწინებული ღონისძიებაში.

 4
არარელევანტური

(Not Relevant)

ღონისძიების მიზანი არ არის გენდერული 
თანასწორობის და/ან ქალთა გაძლიერების 
ხელშეწყობა.

ცხრილის N5 მაგალითზე შესაძლებელია ვნახოთ როგორ შეიძლება შეივსოს მიღებული 
პასუხების გათვალისწინებით. 

ᲪᲮᲠᲘᲚᲘ N5 

პასუხების გათვალისწინებით შევსებული ცხრილის მაგალითი:

2.1

ინოვაციების 
ინფრასტრუქტურის 
მოვლა, განახლება- 
განვითარება 

6,100 Y Y Y Y 1

2.2
ქუთაისის ტექნოლო-
გიური ჰაბი

1,500 Y N Y N 3

2.4
რეგიონული  
გრანტები  
სტარტაპებისთვის

1,200 Y Y N Y 2

2.4

საქართველოს 
მასშტაბით 
ტრენინგებისა 
და სხვადასხვა 
ღონისძიების 
ორგანიზება:

5,000 N N N N 4

2

საერთაშორისო 
აქსელერაციის 
პროგრამა (500 
GLOBAL)

4,900 Y Y Y N 1

2
ტექ-ტრანსფერის 
ეროვნული ცენტრის 
შექმნა

500 Y Y Y N 1

2
150 ათასლარიანი 
თანადაფინანსების 
საგრანტო პროგრამა

2,200 Y Y N N 3

2
500 ვენჩურული 
ფონდი

2,450 N N Y Y 2

2

5000 IT 
სპეციალისტის 
გადამზადების 
პროგრამა

4,500 N Y Y Y 2

2
საერთაშორისო 
ღონისძიებები 
(STARTUP IN GEORGIA)

3,000 Y N Y Y 2

2

საინვესტიციო 
პროექტები 
(ვენჩურული 
ფონდების 
რაოდენობა 6)

6,800 N N N N 4

2
ინკუბატორის 
პროგრამა

23,000 Y Y N N 3

2
ტექნოლოგიების 
ცენტრი

18,000 Y N N N 4

მაგალითში ვხედავთ, რომ ქვეპროგრამის ფარგლებში არსებული ყველა ღონისძიება 
გაანალიზდა. ცამეტივე ღონისძიების მიმართ დაისვა კითხვარით ( ცხრილი N 1) გათვა-
ლისწინებული ოთხივე კითხვა და შესაბამისი პასუხები ჩაიწერა სვეტებში: Y - დიახ, ან N 
- არა (პასუხები გაცემულია სადემონსტრაციოდ და რეალობას არ ასახავს). 

ამ პროცესით სრულდება პირველი ქვეეტაპი - გენდერულად მგრძნობიარე ღონისძიების  
გამოვლენა და გადავდივართ გენდერულად მგრძნობიარე პროგრამების/ქვეპროგრამების 
ბიუჯეტის შეფასებაზე.

ᲛᲔᲝᲠᲔ ᲥᲕᲔᲔᲢᲐᲞᲘ:
ᲒᲔᲜᲓᲔᲠᲣᲚᲐᲓ ᲛᲒᲠᲫᲜᲝᲑᲘᲐᲠᲔ ᲞᲠᲝᲒᲠᲐᲛᲘᲡ/ᲥᲕᲔᲞᲠᲝᲒᲠᲐᲛᲘᲡ ᲑᲘᲣᲯᲔᲢᲘᲡ 
ᲨᲔᲤᲐᲡᲔᲑᲐ

როგორც გენდერულად მგრძნობიარე ღონისძიებების იდენტიფიცირების შემთხვევაში, 
გენდერულად მგრძნობიარე ქვეპროგრამის ბიუჯეტის შეფასება დამხმარე დოკუმენტში 
(დანართი 1) ფორმულის მეშვეობით ავტომატურად ხდება. ბიუჯეტს ვუთითებთ ღონის-
ძიების დონეზე, ხოლო სისტემაში გენდერული ბიუჯეტი გენერირდება ქვეპროგრამის 
დონეზე.

გენდერული ბიუჯეტის გამოვლენა ღონისძიების დონეზე

მოკვლევის პროცესის შემდეგი ნაბიჯი, რომელიც მხარჯავ დაწესებულებას გენდერული 
თანასწორობის კავშირების დადგენის საშუალებას აძლევს, ქვეპროგრამის ბიუჯეტის 
შეფასების გაანალიზებაა. ვინაიდან ბიუჯეტის კანონსა და პროგრამული ბიუჯეტის დანა-
რთში მონაცემები დეტალურ სამოქმედო გეგმასთან შედარებით ზოგადია, გენდერული 
თანასწორობის კავშირები იმავე დონეზე უნდა დადგინდეს; რაც ნიშნავს იმას, რომ ღონის-
ძიების ხარჯების გასწვრივ იწერება გენდერული ბიუჯეტი და კითხვარის მიხედვით გაცე-
მული პასუხების მიხედვით ავტომატურად ხდება ბიუჯეტის შევსება.

ფორმულა ითვალისწინებს გენდერული ბიუჯეტის განსაზღვრის შემდეგნაირ პრინციპს: 
ღონისძიებები, რომლებიც პირველი ქვეეტაპის შედეგად შეფასებულია 4 ქულით („არარე-
ლევანტური“), გენდერული ბიუჯეტის სექციაში ავტომატურად იწერება - 0; 1 ქულით („მიზა-
ნმიმართული“) შეფასებული ღონისძიების ბიუჯეტში ღონისძიების თანხა გადადის 
სრულად.

ბიუჯეტირების პროცესში სირთულეს წარმოადგენს „მნიშვნელოვანი“ (ქულა 3) და „საყუ-
რადღებო“ (ქულა 2) ღონისძიებების შეფასება და შესაბამისი გენდერული ბიუჯეტების 
მინიჭება. ამ შემთხვევებში მთლიანი ბიუჯეტის ღირებულება შემდეგი ცხრილის მიხედვით 
გამოითვლება:

ᲪᲮᲠᲘᲚᲘ N6 

გენდერულად მგრძნობიარე ღონისძიებების ბიუჯეტირება

მნიშვნელობის დონე
ღონისძიების 

ბიუჯეტის  
პროცენტი

გენდერული ბიუჯეტის გამოთვლა 

1 – მიზანმიმართული 100% (ღონისძიების ბიუჯეტი)* 100%

2 – მნიშვნელოვანი 70% (ღონისძიების ბიუჯეტი)* 70%

3 - საყურადღებო 30% (ღონისძიების ბიუჯეტი)* 30%

4 – არარელევანტური 0% (ღონისძიების ბიუჯეტი)* 0%

გენდერული ბიუჯეტის გამოვლენა ქვეპროგრამის დონეზე

ღონისძიების დონეზე გენდერული ბიუჯეტის განსაზღვრის შემდეგ, მიღებული მონაცა-
მები უნდა დაჯამდეს და განისაზღვროს გენდერული ბიუჯეტი ქვეპროგრამის დონეზე, რაც 
გვაძლევს საბოლოო შედეგს ბიუჯეტის მართვის ელექტრონულ სისტემაში გენდერის 
კლასიფიკატორის მონიშვნასთან ან არ მონიშვნასთან დაკავშირებით. ( ეს პროცესი 
სრულად დაინტეგრირებულია მეთოდოლოგიის დამხმარე ინსტრუმენტში (დანართი 1) 
და მხარჯავ დაწესებულებებს არ უწევთ ხელით დაჯამება) ქვეპროგრამის დონეზე განსა-
ზღვრული გენდერული ბიუჯეტი სხვადასხვა დონეზე შეიძლება იყოს გენდერულად 
მგრძნობიარე. დონეების დადგენა ხდება გენდერული მარკერის მეშვეობით, რომელიც 
ქვემოთ არის დეტალურად ახსნილი. გენდერული მარკერი გამოითვლება იმის მიხედვით, 
თუ რამდენია გენდერული ბიუჯეტის პროცენტული წილი ქვეპროგრამის ბიუჯეტთან 
მიმართებით.

ქვეპროგრამის გენდერული ბიუჯეტის შეფასება გენდერული მარკერით შემდეგნა-
ირად ხდება:

	h თუ ქვეპროგრამებით გათვალისწინებული ღონისძიებებისთვის გამოყოფილი საბიუჯეტო 

ბიუჯეტის თანხების 0-10% გენდერული თანასწორობის საკითხებისთვისაა გამიზნული, 

ქვეპროგრამა იდენტიფიცირებულია როგორც არარელევანტური (G0, გენდერული 

მარკერის თვალსაზრისით) და ბიუჯეტის მართვის ელექტრონულ სისტემაში გენდერის 

კლასიფიკატორი არ უნდა მოინიშნოს.

	h თუ ქვეპროგრამებით გათვალისწინებული ღონისძიებებისთვის გამოყოფილი საბიუჯეტო 

თანხების 11-30% გენდერული თანასწორობის საკითხებს ითვალისწინებს, საბიუჯეტო 

ქვეპროგრამა იდენტიფიცირებულია როგორც საყურადღებო (G1) და ბიუჯეტის ქვეპროგრამა 

e-Budget სისტემაში გენდერის კლასიფიკატორი უნდა მოინიშნოს ქვეკლასიფიკატორით6 

საყურადღებო (G1); ეს ნიშნავს, რომ მასში შეზღუდულად და არათანმიმდევრულადაა 

გათვალისწინებული გენდერული თანასწორობისა და ქალთა გაძლიერების საკითხები, 

თუმცა, დაგეგმილია გარკვეული ღონისძიებები.

	h თუ ქვეპროგრამებით გათვალისწინებული ღონისძიებებისთვის გამოყოფილი საბიუჯეტო 

თანხების 31-70% გენდერული თანასწორობის საკითხებისთვის მიემართება, ბიუჯეტის 

ქვეპროგრამაზე ბიუჯეტის მართვის ელექტრონულ სისტემაში (e-Budget) სისტემაში 

გენდერის კლასიფიკატორი უნდა მოინიშნოს, შესაბამისი ქვეკლასიფიკატორით7 - 

მნიშვნელოვანი (G2).

6	 ამ ეტაპზე ქვეკლასიფიკატორი ხელმისაწვდომი არ არის, ამიტომ მხოლოდ გენდერის კლასიფიკატორის მონიშვნა 
ხდება

7	 ამ ეტაპზე ქვეკლასიფიკატორი ხელმისაწვდომი არ არის, ამიტომ მხოლოდ გენდერის კლასიფიკატორის მონიშვნა 
ხდება

	h თუ ქვეპროგრამებით გათვალისწინებული ღონისძიებებისთვის გამოყოფილი 

საბიუჯეტო თანხების 71-100% გენდერული თანასწორობის საკითხებს ისახავს მიზნად, 

ბიუჯეტის მართვის ელექრტონულ სისტემაში (e-Budget) უნდა მოინიშნოს შესაბამისი 

ქვეკლასიფიკატორით8 მიზანმიმართული (G+).

ᲪᲮᲠᲘᲚᲘ N7

გენდერულად მგრძნობიარე ქვეპროგრამის ბიუჯეტის შეფასება

გენდერული ბიუჯეტის 
პროცენტული  

დიაპაზონი
შეფასება

გენდერული 
მარკერი

გენდერული 
მონიშვნა

0-10% არა რელევანტური G0 არა

11-30% საყურადღებო G1 დიახ

31-70% მნიშვნელოვანი G2 დიახ

71-100% მიზანმიმართული G+ დიახ

8	 ამ ეტაპზე ქვეკლასიფიკატორი ხელმისაწვდომი არ არის, ამიტომ მხოლოდ გენდერის კლასიფიკატორის მონიშვნა 
ხდება

საჭიროების შემთხვევაში, თუ ანალიზის შედეგად, განმახორციელებელი მიიჩნევს, 
რომ ქულებით მიღებული შეფასება და, შესაბამისად, გამოთვლილი გენდერული 
ბიუჯეტი ზუსტ სურათს არ ასახავს და დაზუსტებული ინფორმაციით, გენდერული თანა-
სწორობის საკითხებზე მოცემული ღონისძიების ფარგლებში რაოდენობრივად განსხვა-
ვებული თანხა იხარჯება, ვიდრე ფორმულის შედეგად, შესაძლებელია გენდერული 
ბიუჯეტის ველში ხელით ჩასწორდეს ის თანხა, რაც დაზუსტებით ვიცით, რომ მიმა-
რთულია გენდერული საკითხებისკენ და ფორმულით მიღებულ მიღებული შედეგი 
ჩასწორდეს.

ასევე, სხვადასხვა მხარჯავი დაწესებულების უმეტეს ქვეპროგრამაში ცალკე ღონის-
ძიების სახით განსაზღვრულია ე.წ. ადმინისტრაციული ხარჯი, რაც სამინისტროს ან 
უწყების სახელფასო ფონდსაც მოიცავს. ასეთ შემთხვევაში, ანალიზის დროს აღნიშ-
ნული ღონისძიებების ველში იწერება, თუმცა მასზე გენდერული მოკვლევის კითხვარი 
არ ტარდება, ღონისძიების გენდერული ბიუჯეტი კი პროპორციულად გამოითვლება. 
მაგალითისთვის, თუ ქვეპროგრამის დანარჩენი ყველა ღონისძიების გენდერული 
ბიუჯეტი 35%-ს შეადგენს (მისი გამოთვლა აღწერილია ქვემოთ, მომდევნო ნაბიჯში), 
ადმინისტრაციული ხარჯი საერთო ბიუჯეტის იგივე 35% იქნება, რასაც გადავიტანთ 
გენდერული ბიუჯეტის ნაწილში. შედეგად, გენდერული ბიუჯეტის შეფარდება პროცე-
ნტულად არ შეიცვლება, თუმცა, რაოდენობრივ მაჩვენებლებში უფრო ზუსტი მონაცე-
მები დაფიქსირდება.

ᲛᲔᲗᲝᲓᲝᲚᲝᲒᲘᲘᲡ ᲓᲐᲛᲮᲛᲐᲠᲔ ᲘᲜᲡᲢᲠᲣᲛᲔᲜᲢᲘ

მეთოდოლოგიას დანართის N1 სახით თან ერთვის დამხმარე ინსტრუმენტი, რომელიც 
მთლიანი პროცესის ტექნიკური ნაწილის ციფრული ინსტრუმენტია. დოკუმენტის ცხრილში 
ინფორმაციის შეყვანის შედეგად ფორმულა ავტომატურად ახორციელებს ღონისძიებების 
შეფასებას და ანიჭებს შესაბამის ქულებს, ითვლის გენდერულ ბიუჯეტს, აჯამებს მონა-
ცემებს და ქვეპროგრამის საბოლოო შეფასება გამოჰყავს.

ცხრილში N8 ამ დოკუმენტის მონახაზია ნაჩვენები. პირველ სვეტში (N) შეგვყავს 
სახელმწიფო ბიუჯეტით გათვალისწინებული ქვეპროგრამისა და შესაბამისი 
ღონისძიებების საიდენტიფიკაციო ნომრები (შესაბამისი პროგრამული კოდები); მეორე 
სვეტში - ქვეპროგრამისა და ღონისძიებების დასახელებები; მე-3 სვეტში - შესაბამისი 
ბიუჯეტები (თანხობრივი მაჩვენებლები); მე-4, მე -5, მე-6 და მე-7 სვეტებში კი შეგვყავს 
ცხრილი N1 -ში მოცემულ კითხვებზე პასუხები.

ინფორმაციის შეყვანის შედეგად დოკუმენტი შეფასებებს და ფინანსურ მონაცემებს 
ავტომატურად დააგენერირებს. საბოლოო შედეგი კი ბოლო სვეტში - „გენდერის კლასი-
ფიკატორის მონიშვნა“ - დაფიქსირდება. ეს შეიძლება, იყოს: (G0) არარელევანტური, (G1) 
საყურადღებო, (G2) მნიშვნელოვანი და (G+) მიზანმიმართული. აღნიშნული შედეგის 
მიხედვით გენდერის კლასიფიკატორის მონიშვნა უნდა მოხდეს ბიუჯეტის მართვის 
ელექტრონულ სისტემაში.

ᲪᲮᲠᲘᲚᲘ N8

ზემოთ აღნიშნული თითოეული ეტაპის გათვალისწინებით, ქვეპროგრამის, საქართვე-
ლოში ინოვაციებისა და ტექნოლოგიების განვითარების ხელშეწყობა (24 08 02), მაგა-
ლითზე ნაჩვენებია შევსებული მეთოდოლოგიის დამხმარე ინტრუმენტი ( ცხრილი N9)

ᲪᲮᲠᲘᲚᲘ N9 

მაგალითი - საბიუჯეტო ქვეპროგრამა: (24 08 02) საქართველოში ინოვაციებისა და 
ტექნოლოგიების განვითარების ხელშეწყობა (სრული ანალიზი):

ქვეპროგრამა: 
საქართველოში 
განვითარებისა 
და ინოვაციების 
ხელშეწყობა

79,150 27,315 35% G2
მნიშვნე-
ლოვანი

ადმინისტრაციული 
ხარჯი

2.1

ინოვაციების, 
ინფრასტრუქტურის 
მოვლა-პატრონობა-
განახლება

6,100 Y Y Y Y 1 6,100

2.2
ქუთაისის 
ტექნოლოგიური ჰაბი

1,500 Y N Y Y 3 450

2,4
რეგიონალური  
გრანტები 
სტარტაპებისთვის

1,200 Y Y N Y 2 840

2,4

საქართველოს 
მასშტაბის 
ტრენინგებისა 
და სხვა და სხვა 
ღონისძიებების 
ორგანიზება

5,000 N N N N 4

2

საერთაშორისო 
აქსცელერაციის 
პროგრამა (500 
GLOBAL)

4,900 Y Y Y N 1 4,900

2
ტექ-ტრანსპორტის 
ეროვნული ცენტრის 
შექმნა

500 Y Y Y N 1 500

2
150 ათას ლარიანი 
თანადაფინანსების 
საგრანტო პროგრამა

2,200 Y Y N N 3 660

2
500 ვენჩერული 
ფონდი

2,450 N N Y Y 2 1,715

2
5000 IT სპეციალისტის 
გადამზადების 
პროგრამა

4,500 N Y Y Y 2 3,150

2
საერთაშორისო  
ღონისძიებები (Start 
UP in Georgia)

3,000 Y N Y Y 2 2,100

2

საინვესტიციო  
პროექტები  
(ვენჩურული 
ფონდების 
რაოდენობა 6) 

6,800 N N N N 4

2
ინკუბატორის  
პროგრამა

23,000 Y Y N N 3 6,900

2
ტექნოლოგიების 
ცენტრი

18,000 Y N N N 4

ქვეპროგრამა (24 08 02) აღნიშნულია როგორც „მნიშვნელოვანი (G 2)“ მეთოდოლოგიის 
ეტაპების შესაბამისად:

1.	 ღონისძიებები გაანალიზებულია კითხვარის გამოყენებით, რომელშიც თითოეულ შე-
კითხვაზე პასუხი შეიძლება, იყოს „დიახ“ ან „არა“. 

2.	 თითოეული ღონისძიებისთვის შესაბამისი ქულა გენერირდა დამხმარე დოკუმენტში 
ფორმულის შესაბამისად (დანართი 1), რომელიც 1-დან 4-მდე მერყეობს. ამ ქულის სა-
ფუძველზე, თითოეული ღონისძიების გენდერული ბიუჯეტი ცხრილის N6 მიხედვით 
შეფასდა და გენდერული ბიუჯეტის სვეტში აისახა. მომდევნო ეტაპზე ყველა ღონის-
ძიების მთლიანი გენდერული ბიუჯეტი ქვეპროგრამის მთლიან ბიუჯეტზე გაიყო, რის 
შედეგადაც მივიღეთ 35%. ვინაიდან ეს პროცენტი 31-70% დიაპაზონის ფარგლებშია, 
ქვეპროგრამა კლასიფიცირებულია, როგორც „მნიშვნელოვანი“ გენდერული თანა-
სწორობის მიზნებისთვის (გენდერული მარკერი – G2). შესაბამისად, ქვეპროგრამა ბი-
უჯეტის მართვის ელექტრონულ სისტემაში უნდა მოინიშნოს ქვეკლასიფიკატორით9 
„მნიშვნელოვანი (G2)“. 

9	  ამ ეტაპზე ქვეკლასიფიკატორი ხელმისაწვდომი არ არის, ამიტომ მხოლოდ გენდერის კლასიფიკატორის მონიშვნა 
ხდება

ᲛᲔᲝᲠᲔ ᲔᲢᲐᲞᲘ:
ᲒᲔᲜᲓᲔᲠᲣᲚᲘ ᲡᲮᲕᲐᲝᲑᲘᲡ ᲐᲜᲐᲚᲘᲖᲘ
გენდერული სხვაობის ანალიზი ქვეპროგრამების დონეზე პირველ ეტაპის დეტალური 
ანალიზის დასრულლების შემდეგ ხორციელდება. ამ ეტაპის კითხვებზე პასუხები განსა-
ზღვრავს, თუ რამდენად რელევანტურია (ან არარელევანტურია) ქვეპროგრამა გენდერულ 
საკითხებთან, გენდერული პერსპექტივიდან უზრუნველყოფს მოკლე ანალიზს და, რაც 
მთავარია, ქვეპროგრამას გენდერული თანასწორობის კონკრეტულ მიზნებსა და პრიო-
რიტეტებთან დააკავშირებს. გარდა ამისა, კითხვარის შევსების ან აგაანალიზების შემდეგ 
შესაძლებელია გამოიკვეთოს გენდერული თანასწორობის მხარდასაჭერად ღონისძიების 
დაგეგმვის შესაძლებლობები.

ცხრილში N10 მოცემულია კითხვარი, რომელიც ქვეპროგრამის გენდერული სხვაობის 
გაანალიზებას ემსახურება. მოცემული კითხვების გარკვეულ ნაწილზე, მეთოდოლოგიის 
პირველ ეტაპზე, ღონისძიებების დონეზე ჩატარებული ანალიზის შედეგად, უკვე გაცე-
მულია პასუხები, რომელთა გამოყენებაც კონსოლიდირებული სახით კითხვარში 
შეიძლება.

ᲪᲮᲠᲘᲚᲘ N10 

გენდერული სხვაობის ანალიზის კითხვარი

შეკითხვა პასუხი (მაგალითის სახით)

ა) ქვეპროგრამის მიზანი ან/და ამოცანა 
პირდაპირ კავშირშია გენდერული 
თანასწორობის უზრუნველყოფასთან და ქალთა 
გაძლიერებასთან?

არა, თუმცა, ქვეპროგრამაში არსებული 15 
ღონისძიებიდან 3 ღონისძიება პირდაპირ 
ან ირიბად უკავშირდება გენდერულ 
თანასწორობას.

ბ) ქვეპროგრამის რომელიმე ღონისძიების 
განხორციელებით ქალებს გარკვეული 
შესაძლებლობები გაუჩნდებათ?  
თუ კი, რომელი ღონისძიების შედეგად?

დიახ, ღონისძიება „რეგიონული 
გრანტები სტარტაპებისთვის“ 
ქალებისთვის ახალ შესაძლებლობებს 
მოიაზრებს და განსაზღვრული აქვს 
კონკრეტული გენდერული ინდიკატორი.

გ) რომელ თემატურ მიმართულებას უკავშირდება 
ქვეპროგრამა: ქალთა განათლებას, დასაქმებას, 
ჯანმრთელობის დაცვას, სოციალურ დაცვას, 
ძალადობისგან დაცვას თუ სხვა.

ქვეპროგრამის ძირითადი ღონისძიებები 
ქალთა დასაქმებას უკავშირდება.

დ) ქვეპროგრამა ან/და ღონისძიება 
დაკავშირებულია სოციალურ, ეკონომიკურ და 
პოლიტიკურ საქმიანობაში ქალთა მონაწილეობის 
ხელშეწყობასთან?

ქვეპროგრამა ქალებისთვის ეკონომიკურ 
საქმიანობაზე ხელმისაწვდომობას 
უზრუნველყოფს.

შეკითხვა პასუხი (მაგალითის სახით)

ე) მოსალოდნელია, რომ ქვეპროგრამამ ან 
მასში გაერთიანებულმა ღონისძიებებმა 
სხვა ზეგავლენაც იქონიოს ქალისა და კაცის 
თანასწორობაზე?

ქვეპროგრამის განხორციელებას ქალისა 
და კაცის თანასწორობის მისაღწევად 
სხვა მოსალოდნელი შედეგებიც ექნება.

ვ) ქვეპროგრამის ან/და ღონისძიების დაგეგმვისას 
ჩატარდა თუ არა გენდერული ზეგავლენის 
შეფასება ან ნებისმიერი სახის გენდერული 
ანალიზი? თუ კი, რომელ ეტაპზე?

დადებითი პასუხის შემთხვევაში, რამდენიმე 
წინადადებით ჩამოთვალეთ ძირითადი მიგნებები.

ქვეპროგრამაზე გენდერული ზეგავლენის 
შეფასება არ ჩატარებულა, თუმცა, 
გარკვეულ ღონისძიებებზე გაკეთდა 
გენდერული ანალიზი, მათი დაგეგმვის 
ეტაპზე და გენდერული სტატისტიკაც 
წარმოდგენილია. 

ზ) რა კავშირი არსებობს ქვეპროგრამასა და 
ეროვნულ მიზნებსა და ამოცანებს შორის? 
რომელი სტრატეგიის რომელი ამოცანის მიღწევას 
უწყობს ხელს წარმოდგენილი საქმიანობა?

საქართველოს ადამიანის უფლებათა 
დაცვის ეროვნული სტრატეგიის (2022-2030 
წლებისთვის) გენდერული თანასწორობის 
მხარდამჭერი ამოცანებიდან (ცხრილი N2);

ქვეპროგრამა გამომდინარეობს სახელმწიფო 
სტრატეგიის სხვა დოკუმენტიდან, რომელიც 
გენდერული თანასწორობისა და ქალთა 
გაძლიერების ხელშეწყობას ეხმიანება. 

ქვეპროგრამის განხორციელება 
დაკავშირებულია ადამიანის უფლებათა 
დაცვის ეროვნული სტრატეგიის 21.2 
ამოცანასთან - ქალთა პოლიტიკური და 
ეკონომიკური გაძლიერება, მათ შორის, 
თანასწორი გარემოს გაძლიერებით.

მეორე ეტაპის კითხვარის (ცხრილი N 10) შევსების შედეგად, ვიღებთ ქვეპროგრამის 
შესახებ მოკლე აღწერას (6 – 7 წინადადება). იხ. ქვეპროგრამის ანოტაციის მაგალითი:

     ქვეპროგრამის მიზანი ან/და ამოცანა პირდაპირ კავშირში არ არის გენდერული 
თანასწორობის უზრუნველყოფასა და ქალთა გაძლიერებასთან; ქვეპროგრამაში არსე-
ბული 15 ღონისძიებიდან 3 ღონისძიება პირდაპირ ან ირიბად უკავშირდება გენდერულ 
თანასწორობას. ქვეპროგრამის ღონისძიება „რეგიონული გრანტები სტარტაპებისთვის“ 
ქალებისთვის ახალ შესაძლებლობებს მოიაზრებს და განსაზღვრული აქვს კონკრე-
ტული გენდერულად მგრძნობიარე ინდიკატორი. მისი ძირითადი ღონისძიებები ქალთა 
დასაქმებას უკავშირდება. ქვეპროგრამა ქალებისთვის ეკონომიკურ პროცესებზე 
ხელმისაწვდომობას უზრუნველყოფს და მისი განხორციელება სხვა მოსალოდნელ 
შედეგებსაც მოიტანს ქალისა და კაცის არსებითი თანასწორობის მისაღწევად. ქვეპ-
როგრამასგენდერული ზეგავლენის შეფასება არ ჩატარებია, თუმცა, გარკვეულ ღონის-
ძიებებზე გენდერული ანალიზი მათი დაგეგმვის ეტაპზეა შესრულებული და გენდერული 
სტატისტიკაც წარმოდგენილია. ქვეპროგრამის განხორციელება ადამიანის უფლებათა 
დაცვის ეროვნული სტრატეგიის 212 ამოცანას უკავშირდება, რომელიც ქალთა პოლი-
ტიკურ და ეკონომიკურ გაძლიერებას ითვალისწინებს, მათ შორის, თანასწორი გარემოს 
გაძლიერებით. 



ᲑᲘᲣᲯᲔᲢᲘᲗ ᲒᲐᲗᲕᲐᲚᲘᲡᲬᲘᲜᲔᲑᲣᲚᲘ ᲞᲠᲝᲒᲠᲐᲛᲔᲑᲘᲡ ᲓᲐ ᲥᲕᲔᲞᲠᲝᲒᲠᲐᲛᲔᲑᲘᲡ ᲒᲔᲜᲓᲔᲠᲣᲚ ᲗᲐᲜᲐᲡᲬᲝᲠᲝᲑᲐᲡᲗᲐᲜ ᲙᲐᲕᲨᲘᲠᲔᲑᲘᲡ
ᲘᲓᲔᲜᲢᲘᲤᲘᲪᲘᲠᲔᲑᲘᲡᲐ ᲓᲐ ᲔᲚᲔᲥᲢᲠᲝᲜᲣᲚ ᲡᲘᲡᲢᲔᲛᲐᲨᲘ ᲐᲡᲐᲮᲕᲘᲡ ᲛᲔᲗᲝᲓᲝᲚᲝᲒᲘᲐ

ᲡᲐᲮᲔᲚᲛᲫᲦᲕᲐᲜᲔᲚᲝ

24

ᲛᲔᲡᲐᲛᲔ ᲔᲢᲐᲞᲘ:
ᲒᲔᲜᲓᲔᲠᲣᲚᲘ ᲛᲝᲜᲘᲨᲕᲜᲐ - 
ᲔᲚᲔᲥᲢᲠᲝᲜᲣᲚᲘ ᲘᲜᲡᲢᲠᲣᲛᲔᲜᲢᲘ
მეთოდოლოგიის ორივე ეტაპის გავლის შემდეგ, საბოლოო ნაბიჯი ბიუჯეტის მართვის 
ელექტრონულ სისტემაში (eBudget) საბიუჯეტო განაცხადის მომზადების დროს, 
გენდერული თანასწორობის კლასიფიკატორთან პროგრამების/ქვეპროგრამების 
მონიშვნაა. ამ ეტაპისთვის სრული ანალიზი უკვე ჩატარებულია და ბიუჯეტის მართვის 
ელექტრონულ სისტემაში შესატანად შესაბამისი მონაცემებიც შეგროვებულია. პროცესს 
შესაბამისი მხარჯავი დაწესებულების საფინანსო/ეკონომიკური სამსახურები 
ახორციელებენ. ისინი, კოორდინაციას უწევენ საბიუჯეტო დოკუმენტაციის მომზადებას. 

მეთოდოლოგიის მესამე ეტაპის ჭრილში ეტაპობრივადაა აღწერილი სრულყოფილი 
ელექტორნული სისტემის სავარაუდო ფუნქციონალი და მისი შევსების წესი, რაც 
შეიძლება, მომავალში დაკორექტირდეს და უკვე არსებულ სისტემას მოერგოს. 2024 წელს, 
მომდევნო წლის ბიუჯეტის განაცხადის შევსების პროცესში, სისტემას მხოლოდ გენდერის 
კლასიფიკატორის მონიშვნის შესაძლებლობა აქვს. 

შესაბამისად, პირველი ეტაპის ანალიზის შედეგად, გენდერის კლასიფიკატორი 
მოინიშნება მაშინ, როცა ქვეპროგრამას მინიჭებული აქვს გენდერული მნიშვნელობა - 
,,საყურადღებო (G1)“ „მიზანმიმართული (G2)“, „მნიშვნელოვანი (G+)“ ხოლო ,თუ 
ქვეპროგრამა შეფასებულია როგორც „არარელევანტური (G0)“, გენდერის კლასიფიკატორი 
ბიუჯეტის მართვის ელექტრონულ სისტემაში არ უნდა მოინიშნოს. 

ᲜᲐᲑᲘᲯᲘ 1

სისტემაში შესვლის შემდეგ გადადით პოლიტიკის კლასიფიკატორის შესაბამის გვერდზე. 
დადექით ქვეპროგრამის დონეზე და გამოიყენეთ დამხმარე დოკუმენტში (დანართი 1) 
პირველი ეტაპიდან მიღებული მონაცემები. თუ ქვეპროგრამის ანალიზის დროს 
მეთოდოლოგიის დამხმარე დოკუმენტში (დანართი 1) მიიღეთ შედეგი „არარელევანტური“ 
(G 0), მაშინ მითითებულ ქვეპროგრამაზე გენდერის კლასიფიკატორი არ უნდა მონიშნოთ; 
ხოლო თუ შედეგად გაქვთ - „საყურადღებო“ (G 1), „მნიშვნელოვანი“ (G 2) ან 
„მიზანმიმართული“ (G +) , მონიშვნა შესაბამის უჯრაში, „გენდერის კლასიფიკატორის“ 
(Gender Tag) სვეტის ქვეშ გააკეთეთ. 

ᲜᲐᲑᲘᲯᲘ 2

გენდერული თანასწორობის პოლიტიკის კლასიფიკატორის კლასიფიკატორის მონიშვნის 
შემდეგ, გამოიყენეთ კომენტარის დამატების ფუნქციონალი, სადაც შეიყვანთ მე-2 ეტაპზე 
ქვეპროგრამის დონეზე განხორციელებული გენდერული სხვაობის ანალიზის მოკლე 
აღწერას.

გენდერის კლასიფიკატორის მონიშვნის შემდეგ, ქვეპროგრამა დააკავშირეთ გენდერული 
თანასწორობის მიზნებთან - ღილაკის არჩევით. ეს კავშირი უკვე დადგენილია პირველი 
და მეორე ეტაპის განხორციელების შედეგად. თუ სისტემაში მიზნების ჩამონათვალთან 
(ცხრილი N2) ზუსტი დამთხვევა ვერ კეთდება, მაშინ ინფორმაცია ხელით უნდა შეიყვანოთ; 
ხოლო თუ ქვეპროგრამა ერთზე მეტ გენდერულ მიზანს ემსახურება, აირჩიეთ ღილაკი 
„აქტივობის დამატება“ და პროცესი იმდენჯერ გაიმეორეთ, რამდენჯერაც საჭიროა. 

ᲜᲐᲑᲘᲯᲘ 4

შეიყვანეთ ფინანსური მონაცემები.

შესაბამის ველში ჩასვით ქვეპროგრამის გენდერული ბიუჯეტის სვეტის ჯამი, რომელიც 
პირველ ეტაპზე გამოთვალეთ. სისტემა ავტომატურად გააანალიზებს მონაცემებს და 
შემდგომი ანალიზისთვის მოგვცემს სტატისტიკური ინფორმაციის ამოღების 
შესაძლებლობას.

მხარჯავი დაწესებულებების ყველა ქვეპროგრამის მიმართ აღნიშნული ეტაპების გავლის 
შემდეგ გენდერის მონიშვნის პროცესი დასრულდება.

10	 აღნიშნული ეტაპის შესრულება შესაძლებელი იქნება სისტემაში ფუნქციონალის დამატების შემდეგ



26
„საჯარო სამსახურის შესახებ“ 

საქართველოს კანონის გენდერული 
ზეგავლენის შეფასება

გაეროს ქალთა ორგანიზაციის (UN Women)
საქართველოს წარმომადგენლობა

ფალიაშვილის ქუჩა 87, ოფისი 4, 0179
თბილისი, საქართველო

ტელ: (995 32) 222 06 04
(995 32) 222 08 70

www.unwomen.org
georgia.unwomen.org

http://www.unwomen.org 

